
  
  

उत्तराखंड ने 8,000 करोड़ रुपए की परियोजनाएँ शुरू कीं

चर्चा में क्यों?
हाल ही में उत्तराखंड के मुख्यमंत्री ने वस्तुतः 8,275.51 करोड़ रुपए की 122 परियोजनाओं का शुभारंभ किया।

मुख्य बिंदु:
इनमें 11 विभागों की 1048.15 करोड़ रुपए की परियोजनाओं का उद्घाटन किया गया, जबकि 15 विभागों की 7227.36 करोड़ रुपए की योजनाओं का
शिलान्यास किया गया।
सीएम ने ऊर्जा विभाग द्वारा प्रीपेड मीटर की शुरुआत की और भवन तथा अन्य निर्माण श्रमिक कल्याण बोर्ड के तहत पंजीकृत श्रमिकों
को टूल किट वितरित किये।
उन्होंने उद्यमियों और मुख्यमंत्री सौर स्वरोज़गार योजना के लाभार्थियों को सौर ऊर्जा परियोजनाओं के आवंटन पत्र वितरित किये।
उत्तराखंड की आर्थिक शक्ति को बढ़ाने के प्रयास में, मुख्यमंत्री ने पाँच वर्षों के भीतर सकल राज्य घरेलू उत्पाद (GSDP) को दोगुना करने की
योजना की रूपरेखा तैयार की।

उन्होंने वर्ष 2025 तक ज़िला स्तर पर नवाचार और सर्वोत्तम प्रथाओ ंको बढ़ावा देने के लिये रणनीतियों को स्पष्ट किया।

मुख्यमंत्री सौर स्वरोज़गार योजना
उत्तराखंड ने सौर ऊर्जा क्षेत्र मे ंस्वरोज़गार के लिये मुख्यमंत्री सौर स्वरोज़गार योजना शुरू की।
योजना का उद्देश्य हरित ऊर्जा के उत्पादन को बढ़ावा देना और राज्य के युवाओं तथा वापस आये प्रवासियों को स्वरोज़गार के अवसर प्रदान
करना है।
इस योजना के प्रत्येक लाभार्थी को 25 किलोवाट के सौर ऊर्जा संयंत्र भी आवंटित किये जायेंगे।

